
Hoy i Jesosy hoe: “Izaho no vavahady” (Jaona 10:9).

Andininy roa taty aoriana dia nilaza Izy hoe: “Izaho no

Mpiandry Tsara” (andininy 11). Efa mba nijanona ve ianao

dia mba nandinika hoe ahoana no ahafahan’i Jesosy ho

sady varavarana no mpiandry ondry? Tsotra be izany, nefa

tena lalina. Jesosy nohomboana no varavarana. Jesosy

nitsangana tamin’ny maty no mpiandry ondry. Fa raha mila

an’i Kristy nitsangana tamin’ny maty ho mpiandry anao

ianao, dia tsy maintsy tonga amin’ny alalan’i Kristy

nohomboana, izay varavarana. Ireo izay tonga tamin’i Kristy

nohomboana ihany no manana an’i Kristy nitsangana

tamin’ny maty ho mpiandry azy.

“Fa Izy [Jesosy Kristy] no ananantsika [Jiosy

sy Jentilisa] fanatonana amin’ny Fanahy iray

ho any amin’ny Ray.” (Efesiana 2:18)

Misy ilay lalana iray — Jesosy — ary Fanahy iray —ny

Fanahy Masina— izay mitarika antsika ho any amin'ny Ray.

Raha tsy tonga amin’i Jesosy ianao, dia tsy manana ny

Fanahy Masina hitarika anao ho any amin’ny Ray. Ny

Fanahy Masina dia tsy hanome voninahitra ny fanatonana

hafa an'Andriamanitra afa-tsy amin'ny alalan'i Jesosy

Kristy, ary Izy nohomboana tamin'ny hazo fijaliana.

Rehefa tonga amin'ny alalan'i Jesosy, ilay varavarana ianao,

dia manana ilay fijoroana vavolombelona mahagagan’ny

Fanahy Masina. Ny fivavahana marina rehetra, mifantoka

amin’Andriamanitra dia mahazo ny fijoroana vavolombelona

mihoatra noho ny natoraly momba ny

fankasitrahan’Andriamanitra. Raha tsy ampy izany, dia aleo

hanontany tena isika hoe nahoana, satria Andriamanitra dia

nampanantena ny hanome voninahitra ny fahamarinana

amin’ny alalan’ny fanamarinan-tena mihoatra ny natoraly,

ary manana izany mandrakariva Izy, amin’ny alalan’ny

tantaran’ny Soratra Masina.

Misaotra Anao, Tompo ô, fa afaka tonga Aminao aho.

Manambara aho fa misy lalana iray — Jesosy — ary misy

Fanahy iray — ny Fanahy Masina — izay mitarika antsika ho

any amin’ny Ray. Afaka manatona an’Andriamanitra amin’ny

Manana fahafahana manatona
an’Andriamanitra aho amin’ny alalan’ny
Fanahy Masina.

alalan’ny Fanahy Masina aho, amin’ny anaran’i Jesosy

Kristy, Amena.

‘’Ny finoana marina ara-
Baiboly dia avy ao am-po
ary mamaritra ny fomba
fiainantsika. Tsy hevitra
ara-tsaina fotsiny, izay
eritreretin’ny saina ; fa
hery tena izy miasa ao

am-po.’’

